
Ed. 855. Tillaga
til þingsályktunar um skipulagsuppdrátt Reykjavikur í sambandi við þjóðleik- 
húsbygginguna og Háskóla Islands.

Flm.: Jónas Jónsson og Jón Baldvinsson.

Efri deild Alþingis skorar á rikisstjórnina að tryggja það i skipulagi 
Reykjavikurbæjar, að ekki verði lagður umferðarvegur þvert yfir háskólalóð- 
ina, og að ákveðið verði að gera torg framan við þjóðleikhúsið, milli Hverfis- 
götu og Laugavegar.

G r e i n a r g e r ð .

Komið hefir til mála að gera umferðargötu fram með hinum nýbyggða 
stúdentagarði, suður að Skerjafirði, en þá yrði skorin sundur háskólalóðin, til 
mikils tjóns fyrir framtíðarskipulag þeirrar stofnunar.

Þjóðleikhúsið er byggt á þeirri einu lóð á Arnarhólstúni, sem var nógu 
stór fyrir það, en þykir þar meira innibyrgð heldur en góðu hófi gegnir. Eina 
ráðið til að bæta úr þvi er að trvggja það, að timburhús þau, sem nú standa 
framan við þjóðleikhúsið, milli Hverfisgötu og Laugavegar, verði ekki endur- 
bvggð. Er nauðsvnlegt að hafa allstórt torg framan við slíka byggingu, ekki 
sizt er bærinn stækkar til stórra muna, sem vænta má í framtiðinni.


